
· Skriva fyrisøgnina av
· Stava orðini fyri onkrum



Fyrisøgn.
Í morgun fór eg niðan í dalin at fiska síl. Eg skuldi eisini hyggja eftir einari ær hjá okkum; og eg hevði leyp við mær, tí vit hava so lítið av torvi inni.
Gott veður var; og við hvørt havi eg fingið nógv síl har uppi; men í dag bar ikki til. Eg fekk einki síl. Eg royndi eina góða løtu; men tá ið eg ikki hevði fingið nakað, tá ið ein tími var farin, tímdi eg ikki meir. So fekk eg mær upp í leypin og fór aftur til hús.
Eg sá onga ær; men eg sá teg og Harald. Tit gingu inni á bønum. Hví gingu tit har? Tit vita væl, at nú má eingin ganga í bønum; tí um nakrar fáar vikur fara menninir at sláa.

